GaliciaHoxe.com

NO PAZO DA CULTURA

Pontevedra acollera o 26 de setembro o VI Congreso de Escritores
en Lingua Galega

19.09.2015
PONTEVEDRA. EP

O Pazo da Cultura de Pontevedra acolle o préximo sabado, 26 de setembro, o VI Congreso de Escritores da Asociacion de
Escritores e Escritoras en Lingua Galega (AELG) baixo o titulo ' para que (quen) escribimos o futuro?'.

A programacion foi presentada este venres nunha comparecencia da concelleira de Cultura, Anxos Riveiro, e o presidente
da Asociacion, Cesareo Sanchez Iglesias, quen destacou que "Pontevedra xa se converteu na capital da literatura infantil e
xuvenil de Galicia".

Pola sua banda, a edil recordou que "o Concello sempre esta aberto para acoller actividades como a da Asociacion de
Escritores e Escritoras en Lingua Galega" asi como outras actividades vinculadas, como as escolas de escritores que
promoveu durante meses pasados a Concellaria en colaboracién con escritores galegos do prestixio.

O congreso dividirase en seis grupos de traballo que se desenvolveran en tres quendas. Seran: 'A oralidade como soporte
literario', 'O futuro da literatura dramatica’, 'Lusofonia como renovada oportunidade’, 'Dereitos de autor e profesionalizacion’,
'Novas formas de edicion' e 'Formacién de lectores'.

Ademais do encontro dos escritores galegos, unha cita para a que estan confirmados 55 autores, tamén habera unha
actuacion musical aberta ao publico por parte de Xardin desordenado. Sera as 20,00 horas tamén no Pazo da Cultura.



